
Efni: Umsögn vegna frumvarps til breytingar á 
lögum um málefni fatlaðra nr. 59/1992

Svæðisskrifstofa málefna fatlaðra í Reykjavík (SSR) vill koma með eftirfarandi 
ábendingar um drög að frumvarpi um breytingar á lögum um málefni fatlaðra, mál 
256, þingskjal 298:

1. Með brottfalli á VII. kafla um framkvæmd þjónustunnar eru verkefni þau sem 
svæðisskrifstofur hafa sinnt færð á hendur sveitarfélaga. Að okkar mati 
kemur ekki nægiíega skýrt fram að meðai þeirra verkefna sé mat á 
umönnunaþörf fatiaðra barna og hvort ekki sé rétt að nefna það sérstaklega í 
nýju lögunum.

2. í  VIII. kafla er fjallað um að veita skuli fötluðum liðveislu og frekari liðveislu. í 
X. kafla er síðan fjallað um sérstaka liðveisiu fyrir fatlaða fólk á vinnustað. 
Óheppilegt hefur reynst að nota orðið liðveisla í svo mörgum merkingum. Lagt 
er tii að fundið verði skýrara orðaiag tii að aðgreina þessa þjónustu, tii dæmis 
félaasleaa liðveislu þegar rætt er um féiagslegan stuðning við að rjúfa 
einangrun, aðstoð í búsetu þegar rætt er um félagslegan stuðning á heimili 
fólks og stuðnina á vinnustað þegar rætt er um félagsiegan stuðning á 
vinnustað.

3. í  XIII. kafla um fjármögnun og rekstur er í fyrstu máisgrein fjailað um að 
sveitarfélög standi að uppbyggingu á þjónustustofnunum fyrir fatlaða með 
framlögum til stofnkostnaðar. Ekki kemur nægilega skýrt fram bvaða 
stofnanir hér er um að ræða eða hvort hér sé einnig átt við stofnkostnað 
vegna húsnæðisúrræða. : v "1


